
«Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի 

	1.ՀՀ ֆինանսների նախարարություն

	27.07.2022թ.

	
	N 01/8-1/13376-2022

	[bookmark: _GoBack]Նախագծով առաջարկվում է ՀՀ 2022 թվականի պետական բյուջեի 1004 «Ոռոգման համակարգի առողջացում» ծրագրի 31014 «Ջրամբարների վերականգնման և վերազինման աշխատանքներ» միջոցառման համար նախատեսված գումարներից 67.8 մլն դրամ վերաբաշխել 1017 «Որոտան-Արփա-Սևան թունելի ջրային համակարգի կառավարում» ծրագրի 11011 «Արփա Սևան թունելի ընթացիկ շահագործում և պահպանում» միջոցառմանը՝ հիդրոհանգույցի ջրային համակարգի տեխնիկական վիճակի գնահատման և շահագործման կանոնների մշակման ծառայությունների ձեռքբերման նպատակով:
Կարևորելով ՀՀ կառավարության կողմից հաստատված հնգամյա ծրագրում ներառված ոռոգման ոլորտում առկա խնդիրները լուծելու և վիճակը բարելավելու նպատակով «Արփա-Սևան» թունելի հուսալի և անխափան շահագործմանն ուղղված միջոցառումների իրականացման համար հիդրոհանգույցի ջրային համակարգերի տեխնիկական վիճակի գնահատման անհրաժեշտությունը, այնուամենայնիվ կարծում ենք, որ Նախագծի շրջանակներում բարձրացված հարցը քննարկման անհրաժեշտություն ունի, մասնավորապես.
1. Առաջարկվում է 67.8 մլն դրամը վերաբաշխել ՀՀ 2022թ. պետական բյուջեի «1004» ծրագրի «31014. Ջրամբարների վերականգնման և վերազինման աշխատանքներ» միջոցառման՝ ՀՀ Շիրակի մարզի Արփի լճի ջրամբարի վերականգնման աշխատանքների գծով նախատեսված միջոցներից (ՀՀ 2022թ. պետական բյուջեով նախատեսվել է 1,000.0 մլն դրամ, ճշտված՝ 920.13 մլն դրամ), ինչի կապակցությամբ Նախագծի տեղեկանք հիմնավորման մեջ նշվում է, որ միջոցների վերականգնման անհրաժեշտություն հետագայում չի առաջանա:
Նշվածով պայմանավորված հայտնում ենք, որ վերաբաշխվող միջոցառման ընդունման  անհրաժեշտությունը հիմնավորվել է 2022-2024 թվականների բյուջետային գործընթացի քննարկումների բոլոր փուլերում և, հաշվի առնելով, որ ՀՀ պետական բյուջեի արդյունավետ կատարման գործում առանցքային նշանակություն ունի բյուջետային գործընթացների շրջանակներում աշխատանքների համար անհրաժեշտ միջոցների ճիշտ, հասցեական պլանավորումն ու արդյունավետ օգտագործումը, ուստի խնդրում ենք հիմնավորել, թե ինչով է պայմանավորված նախատեսված կապիտալ բնույթի միջոցառման գումարի վերաբաշխումը:
	































Հաշվի առնելով, որ ՀՀ Շիրակի մարզի Արփի լճի ջրամբարի վերականգնման աշխատանքների համար կնքված պայմանագիր դեռ չկա, իսկ մրցութային գործընթացը կմեկնարկի առաջիկայում, ուստի մինչև տարեվերջ հնարավոր չէ կատարել ՀՀ 2022 թվականի պետական բյուջեով նախատեսված ողջ ծավալով աշխատանքները։

	2. Նախագծին կից ներկայացված չէ հարցի կարգավորման հնարավոր այլընտրանքների կիրառման բացառումը, մասնավորապես՝ ոլորտում գործող այլ մասնագիտական կառույցների (Հայաստանի տարածքային զարգացման հիմնադրամ, փոքր և միջին ջրամբարների կառուցման աշխատանքների կազմակերպումն ու իրականացումը ապահովելու նպատակով Ջրային կոմիտեի կողմից 2022թ. ներգրավված լրացուցիչ մասնագիտական աշխատանքային խումբ) կողմից այդ աշխատանքների իրականացման անհնարինության վերաբերյալ հիմնավորումները:
	Չի ընդունվել։
ՀՀ կառավարության 2021 թվականի հունիսի 17-ի N 1016-Ա որոշման 4-րդ կետով սահմանվել է դրույթ՝ 2023 թվականի հունվարի 1-ից սկսած, «Որոտան-Արփա-Սևան» հիդրոհանգույցի սպասարկման, շահագործման ու պահպանման աշխատանքները «Ջրառ» ՓԲԸ-ի կողմից իրականացումն ապահովելու վերաբերյալ: Այս առնչությամբ «Ջրառ» ՓԲԸ-ն ներկայացրել է իր անձնակազմի ոչ համապատասխան մասնագիտական փորձառությամբ, մասնագիտացմամբ, ընկերության տեխնիկական հագեցվածությամբ և տեխնոլոգիական շահագործման ամբողջական շղթայով պահանջվող գործընթացների առանձնահատկություններին չտիրապետելով պայմանավորված հիշյալ աշխատանքների իրականացման անհնարինության վերաբերյալ դիրքորոշում՝ առաջարկելով Հիդրոհանգույցի ջրային համակարգի շահագործման և պահպանման համար անհրաժեշտ մեքենա-մեխանիզմների, սարքեր-սարքավորումների ցանկերի կազմման և ձեռքբերման համար անհրաժեշտ ֆինանսական միջոցների չափի հաշվարկման, ինչպես նաև հիդրոհանգույցի տեխնիկական վիճակի գնահատման և շահագործման կանոնների մշակման, շահագործող անձնակազմի անդամների ցանկերի կազմման աշխատանքներն իրականացնել մրցութային կարգով ընտրված մասնագիտացված կազմակերպության միջոցով:  
Ջրային կոմիտեն, հաշվի է առել համակարգի բացառիկությունը հանրապետությունում ու առանձնահատկությունը, կոմիտեի համակարգում գործող այլ մասնագիտական կառույցների կողմից համապատասխան աշխատանքների իրականացման անհնարինությունը, մասնավորապես հետևյալ հանգամանքները.
· «Որոտան-Արփա-Սևան» հիդրոհանգույցի անվտանգ շահագործման համար անհրաժեշտ է ապահովել մասնագիտական նմանատիպ փորձառության՝ հիդրոտեխնիկական թունելի կառուցման և/կամ հիմնանորոգման/վերակառուցման աշխատանքների նախագծանախահաշվային փաստաթղթերի կազմման, կամ հիդրոտեխնիկական թունելների շահագործման ծառայություն/ներ/ի մատուցման պայմանագրի կատարման փորձառություն ունենալու պահանջ, աշխատանքային ռեսուրսներին ներկայացվող՝ ինժեներ–հիդրոտեխնիկի,  ինժեներ–էլեկտրիկի, ինժեներ–երկրաբանի, հիդրոերկրաբանի, տոպոգրաֆ–գեոդեզիստի, ինժեներ–սեյսմոլոգի՝ մասնագիտական կամ հիդրոտեխնիկական ոլորտում բավարար փորձ ունենալու պահանջներ (նշված պահանջները հետագայում ամրագրվել են նաև համապատասխան մրցույթի տեխնիկական առաջադրանքում), 
· հիշյալ պահանջները հնարավոր չէ ապահովել փոքր և միջին ջրամբարների կառուցման աշխատանքների կազմակերպումն ու իրականացումը ապահովելու նպատակով Ջրային կոմիտեի կողմից ներգրավված խորհրդատվական թիմի մասնագիտական կազմով,
· հիշյալ պահանջները հնարավոր չէ ապահովել հիմնադրամի կարողություններով՝ հաշվի առնելով նաև, որ հիմնադրամի կողմից իրականացվող և իրականացված ծրագրերում բացակայում են թունելի՝ առավել ևս հիդրոտեխնիկական թունելի կառուցման կամ վերակառուցման կամ վերանորոգման աշխատանքները,
· հիշյալ պահանջները հնարավոր չէ ապահովել կոմիտեի համակարգի այլ կազմակերպությունների առկա կարողություններով՝ մասնագիտական և տեխնիկական հագեցվածության պատճառով:

Հաշվի առնելով վերոգրյալը, ինչպես նաև ՀՀ կառավարության 2022 թվականի մարտի 3-ի N 242–Ն որոշմամբ Հիդրոհանգույցի ջրային համակարգը հավատարմագրային կառավարման հանձնելու մասին N ԾՁԲ-04/36 պայմանագրի ժամկետը մինչև 2022 թվականի դեկտեմբերի 31-ը երկարաձգված լինելու հանգամանքը՝ հիդրոհանգույցի անխափան սպասարկումը, շահագործումն ու պահպանումը նոր կառավարչի միջոցով իրականացնելու նպատակով Ջրային կոմիտեի կողմից իրականացվել է բաց ընթացակարգով մրցույթ՝ «Որոտան-Արփա-Սևան հիդրոհանգույցի ջրային համակարգով առավելագույն ծավալով ջրի տեղափոխումը Սևանա լիճ ապահովելու նպատակով հիդրոհանգույցի ջրային համակարգի տեխնիկական վիճակի գնահատման և շահագործման կանոնների մշակման ծառայությունների ձեռքբերման» համար՝ տեխնիկական առաջադրանքով սահմանված պահանջներին առավելագույնս բավարարող հնարավորինս լայն մասնակցություն ապահովելու, որևէ կազմակերպության մասնակցության հնարավորություն չսահմանափակելու նպատակով:
Տեխնիկական առաջադրանքի համաձայն՝ մրցույթի արդյունքում հաղթող ճանաչվող կազմակերպությունը պետք է ներկայացներ Հիդրոհանգույցի ջրային համակարգի վերգետնյա կառույցների տեխնիկական վիճակի գնահատական-հաշվետվություն, բացատրագրեր, Հիդրոհանգույցի ջրային համակարգի ստորգետնյա կառույցների/թունելների/ տեխնիկական վիճակի գնահատական-հաշվետվություն,  Հիդրոհանգույցի ջրային համակարգի շահագործման կանոնները,   Հիդրոհանգույցի ջրային համակարգի շահագործման և պահպանման համար անհրաժեշտ շահագործող անձնակազմի, տեխնիկական միջոցների՝ մեքենա-մեխանիզմների, սարքեր-սարքավորումների ցանկերը, Հիդրոհանգույցի ջրային համակարգի շահագործման և պահպանման համար անհրաժեշտ ֆինանսական միջոցների չափը՝ տարեկան և ամսական կտրվածքներով, Հիդրոհանգույցի ջրային համակարգի անխափան շահագործման և պահպանման համար անհրաժեշտ լրացուցիչ այլ փաստաթղթեր և միջոցառումների մասին առաջարկություններ:


	3. Չեն ներկայացվել պահանջվող գումարի հաշվարկ հիմնավորումները, ինչպես նաև գնագոյացման սկզբունքները (հիմնավորման մեջ ընդամենը նշվել է, որ Ջրային կոմիտեի կողմից իրականացված «Որոտան-Արփա-Սևան հիդրոհանգույցի ջրային համակարգով առավելագույն ծավալով ջրի տեղափոխումը Սևանա լիճ ապահովելու նպատակով հիդրոհանգույցի ջրային համակարգի տեխնիկական վիճակի գնահատման և շահագործման կանոնների մշակման ծառայությունների ձեռքբերման» մրցույթի արդյունքում հաղթող ճանաչված «Թունել» ՍՊԸ-ի հետ կնքված պայմանագրի արժեքը կազմում է 67.8 մլն դրամ):
	Ընդունվել է։
Համաձայն գնման հայտի, մասնագիտացված ընկերությունը պետք է իրականացներ ներքոնշյալ աշխատանքները.

1. Հիդրոհանգույցի ջրային համակարգի վերգետնյա կառույցների տեխնիկական վիճակի գնահատական-հաշվետվություն, բացատրագրեր, որի շրջանակներում մասնագիտացված կազմակերպության կողմից կիրականացվեն Կեչուտի ջրամբարի, Եղեգիսի հիդրոհանգույցի, 0.7 կմ երկարությամբ Ծովինարի հեռացնող ջրանցքի, Արփա-Սևան թունելի՝ ներկայումս չգործող սպասարկման հորանների, հորանաբակերի տնտեսությունների, Հիդրոհանգույցի ջրային համակարգի վերգետնյա բոլոր շենքեր-շինությունների տեխնիկական վիճակի ուսումնասիրություններ և կկազմվի դրանց վերաբերյալ գնահատական-հաշվետվություն:
2. Հիդրոհանգույցի ջրային համակարգի շահագործման կանոններ, որի մշակման արդյունքում հնարավոր կլինի ապահովել Հիդրոհանգույցի ջրային համակարգի անխափան սպասարկման, շահագործման ու պահպանման իրականացումը նոր կառավարչի կողմից, նկատի ունենալով, որ ՀՀ նորմատիվատեխնիկական փաստաթղթերի, շինարարական նորմերի և կանոնների /ՇՆևԿ/СНиП// ցանկերում հիդրոտեխնիկական ստորգետնյա թունելների վերաբերյալ նյութեր չկան /կիրառվում են ՍՍՀՄ նորմերը/, ինչպես նաև իրականացվող արդիականացման ու վերազինման ծրագրերին զուգահեռ մի շարք հանգույցներում անհրաժեշտ է անցնել կառավարման նոր տեխնոլոգիաների կիրառման:
3. Արփա-Սևան թիվ 2 թունելի էլեկտրամատակարարման և օդափոխության սխեմաները՝ ջրի կառավարման նպատակային և սեզոնային ռեժիմների պահանջներին համապատասխան, որի մշակման արդյունքում հնարավոր կլինի կազմակերպել Արփա-Սևան թիվ 2 թունելի անխափան սպասարկման և շահագործման աշխատանքները՝ նորագույն տեխնոլոգիաների և տեխնիկական միջոցների կիրառմամբ, քանի որ հիմնական վթարային հատվածները գտնվում են Արփա-Սևան թիվ 2 թունելում:
4. Հիդրոհանգույցի ջրային համակարգի շահագործման և պահպանման համար անհրաժեշտ շահագործող անձնակազմի, տեխնիկական միջոցների՝ մեքենա-մեխանիզմների, սարքեր-սարքավորումների ցանկեր, որոնց կազմման արդյունքում ակնկալվում է ունենալ բանիմաց, փորձառու շահագործող անձնակազմի և նորագույն տեխնիկական միջոցների ցանկ, որի արդյունքում հնարավոր կլինի ապահովել Հիդրոհանգույցի ջրային համակարգի անխափան սպասարկման, շահագործման ու պահպանման իրականացումը նոր կառավարչի կողմից :
5. Հիդրոհանգույցի ջրային համակարգի շահագործման և պահպանման համար անհրաժեշտ ֆինանսական միջոցների չափը՝ տարեկան և ամսական կտրվածքներով, որոնց առկայության պարագայում հնարավոր կլինի ճշգրիտ կերպով իրականացնել տարեկան և ամսական կտրվածքներով համակարգի շահագործման և պահպանման համար անհրաժեշտ ֆինանսական միջոցների պլանավորումը:
6. Հիդրոհանգույցի ջրային համակարգի անխափան շահագործման և պահպանման համար անհրաժեշտ լրացուցիչ այլ փաստաթղթերի և միջոցառումների մասին առաջարկությունների ներկայացում, որի արդյունքում,  Հիդրոհանգույցի ջրային համակարգի կառավարման հետագա ձևերի, ծրագրերի և դրանց իրականացման հնարավորությունների գնահատման նպատակով հնարավոր կլինի ստանալ մասնագիտացված կազմակերպության խորհրդատվությունը:

         Քանի որ վերը նշված աշխատանքներից բացի պետք է կազմվի նաև Հիդրոհանգույցի ջրային համակարգի ստորգետնյա կառույցների/թունելների/ տեխնիկական վիճակի գնահատական-հաշվետվությունը, որի շրջանակներում մասնագիտացված կազմակերպության կողմից պետք է իրականացվեն 48.3 կմ երկարությամբ Արփա-Սևան թիվ 1 և թիվ 2, ինչպես նաև՝ 21.6 կմ երկարությամբ Որոտան-Արփա թունելների /ընդհանուր՝ շուրջ 70.0 կմ/, Որոտան-Արփա թունելի գլխամասային ջրընդունիչ հանգույցի տեխնիկական վիճակի ուսումնասիրություններ և կազմվի դրանց վերաբերյալ գնահատական-հաշվետվությունը, մասնագիտական խմբի կողմից, որպես նախահաշվային գին, սահմանվել է 70.0 մլն դրամ /1 կմ-ի հաշվով 1 մլն դրամ/։ Ջրային կոմիտեի կողմից իրականացված գնման գործընթացի արդյունքում «Թունել» ՍՊԸ-ի հետ 13.07.2022թ. կնքվել է պայմանագիր, որի գինը կազմում է 67,8 մլն դրամ։


                  
